ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 5-Ի N 665-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
	 հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1. 
	ՀՀ մշակույթի նախարարություն
26.09.2018թ. թիվ 4/5.1/6691-18
	«Հայաստանի Հանրապետության կառավարության 2011 թվականի մայիսի 5‑ի N 665-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:
	

	2.
	ՀՀ կրթության և գիտության նախարարություն
26.09.2018թ. թիվ 01/10/13822-18

	«Հայաստանի Հանրապետության կառավարության 2011 թվականի մայիսի 5‑ի n 665-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ.
1. Նախագծի 1-ին կետի 1-ին ենթակետի «ը» պարբերությամբ առաջարկվող փոփոխության համաձայն՝ «28. Մասնակի կենսաթոշակ նշանակելիս` համատեղությամբ աշխատած ժամանակահատվածը մասնագիտական ստաժում չի հաշվառում: Սույն կետի իմաստով` համատեղությամբ աշխատած ժամանակահատվածն այն ժամանակահատվածն է (օր, ամիս, տարի), որի ընթացքում անձը միևնույն գործատուի կամ տարբեր գործատուների մոտ միաժամանակ կատարել է մասնակի կենսաթոշակի իրավունք տվող աշխատանք և մասնակի կենսաթոշակի իրավունք չտվող աշխատանք:»: 

«Պետական կենսաթոշակների մասին» ՀՀ օրենքի 14-րդ հոդվածի 3-րդ մասի համաձայն՝ համատեղությամբ աշխատած ժամանակահատվածը մասնագիտական աշխատանքային ստաժում չի հաշվառվում:
Աշխատանքային օրենսգրքի 99-րդ հոդվածի 1-ին մասի համաձայն՝ համատեղությամբ աշխատանքը հիմնական աշխատանքից ազատ ժամանակ, միևնույն գործատուի կամ այլ գործատուի մոտ աշխատանքային պայմանագրի հիման վրա աշխատողի կատարած աշխատանքն է:

Ներկայացված կարգավորմամբ՝ եթե անձը զբաղեցրել է մասնակի կենսաթոշակի իրավունք տվող պաշտոն, օրինակ՝ ուսուցիչ, մանկավարժ կամ ջոկատավար, որը համարվում է հիմնական աշխատանք և նույն դպրոցում կամ մեկ այլ կազմակերպությունում համատեղությամբ աշխատել է նաև գիշերային պահակ կամ հնոցապան, ապա տվյալ պարագայում հիմնական աշխատանքում (ուսուցիչ, մանկավարժ կամ ջոկատավար) աշխատած ժամանակահատվածը նույնպես չի հաշվարկվի մասնագիտական աշխատանքային ստաժում, և անձը կզրկվի մասնակի կենսաթոշակ ստանալու իրավունքից:
Վերը նշված իրավական ակտերի դրույթների և նախագծով ներկայացված համապատասխան կարգավորման հակասությունից խուսափելու համար առաջարկում եմ հստակեցնել կամ նախագծից հանել նշված կարգավորումը և թողնել գործող որոշման կարգավորումը, համաձայն որի՝ մասնակի կենսաթոշակ նշանակելիս` մասնագիտական աշխատանքային ստաժում հաշվարկվում է միայն հիմնական աշխատավայրում աշխատած ժամանակահատվածը: Համատեղությամբ աշխատած ժամանակահատվածը մասնագիտական ստաժում չի հաշվարկվում:  
	Առաջարկությունը ընդունվել է:

	Նախագծի 1-ին կետի 1-ին ենթակետի «ը» պարբերությամբ առաջարկվող փոփոխությունը` հետևյալ խմբագրությամբ. «28. Մասնակի կենսաթոշակ նշանակելիս` համատեղությամբ աշխատած ժամանակահատվածը մասնագիտական ստաժում չի հաշվառում: Սույն կետի իմաստով` համատեղությամբ աշխատած ժամանակահատվածն այն ժամանակահատվածն է (օր, ամիս, տարի), որի ընթացքում անձը միևնույն գործատուի կամ տարբեր գործատուների մոտ միաժամանակ կատարել է մասնակի կենսաթոշակի իրավունք տվող աշխատանք և մասնակի կենսաթոշակի իրավունք չտվող աշխատանք:» հանվել է:

	
	
	2. Հայաստանի Հանրապետության կառավարության 2011 թվականի մայիսի 5‑ի N 665-Ն որոշման հավելված N 6-ով հաստատված՝ կրթության, մշակույթի որոշ կատեգորիաների աշխատողներին մասնակի կենսաթոշակի իրավունք տվող մասնագիտությունների և պաշտոնների ցանկի 1-ին կետում «ուսումնադաստիարակչական (ուսումնական, դաստիարակչական) մասի վարիչներ» բառերից հետո լրացնել «լաբորատորիայի վարիչներ, դաստիարակ-մեթոդիստներ, ավագ դաստիարակներ, ավագ մեթոդիստներ, խմբակների ղեկավարներ, ուսուցիչ-դեֆեկտոլոգներ» բառերը:
Նշված առաջարկությունը պայմանավորված է այն հանգամանքով, որ առաջարկությամբ ներկայացված պաշտոններն իրենց բնույթով և գործունեության տեսակով համարվում են մանկավարժական, ինչպես նաև դրանք ամրագրված են ՍՍՀՄ լուսավորության մինիստրության 1985 թվականի մայիսի 16-ի «Լուսավորության աշխատողների աշխատավարձը հաշվարկելու կարգի մասին» N 94 հրամանի 5-րդ հավելվածով սահմանված պաշտոնների ու ուսումնական հաստատությունների, կազմակերպությունների ցանկում, որոնցում կատարված աշխատանքի ժամանակը հաշվի էր առնվում լուսավորության աշխատողների մանկավարժական աշխատանքի ստաժում:
Նշված պաշտոնները, սակայն, դուրս են մնացել ՀՀ կառավարության 2011 թվականի մայիսի 5-ի N 665-Ն որոշմամբ հաստատված ցանկից:
	Առաջարկությունը չի ընդունվել:

Առաջարկությունը հիմնավորվել է այն հանգամանքով, որ խնդրո առարկա պաշտոնները լաբորատորիայի վարիչներ, դաստիարակ-մեթոդիստներ և այլն նախատեսված են եղել ՍՍՀՄ լուսավորության մինիստրության 1985 թվականի մայիսի 16-ի «Լուսավորության աշխատողների աշխատավարձը հաշվարկելու կարգի մասին» N 94 հրամանի 5-րդ հավելվածով սահմանված պաշտոնների ու ուսումնական հաստատությունների, կազմակերպությունների ցանկում, որոնցում կատարված աշխատանքի ժամանակը հաշվի էր առնվում լուսավորության աշխատողների մանկավարժական աշխատանքի ստաժում:
Մինչդեռ ԽՍՀՄ Մինիստրների խորհրդի 17.11.1959թ. «Լուսավորության, առողջապահության և գյուղատնտեսության աշխատողների երկարամյա ծառայության կենսաթոշակների մասին» N 1397 որոշմամբ (ուժը կորցրել է ՌԴ կառավարության 1993թ. սեպտեմբերի 22-ի N 953 որոշմամբ) հաստատվել է «Հիմնարկությունների, կազմակերպությունների և պաշտոնների ցանկը, որոնցում կատարած աշխատանքը երկարամյա կենսաթոշակի իրավունք է տալիս»:

Այդ ցանկում ընդգրկված են սահմանափակ թվով հիմնարկություններ, կազմակերպություններ և պաշտոններ: 1985 թվականի մայիսի 16-ի N 94 հրամանով հաստատված ցանկի շատ հիմնարկություններ, կազմակերպություններ ու մասնագիտություններ հիշյալ ցանկում նշված չեն:

ԽՍՀՄ-ի տարիներին երկարամյա ծառայության կենսաթոշակի իրավունքի համար հիմք է հանդիսացել ոչ թե 1985թ. N 94 հրամանը, այլ ԽՍՀՄ Մինիստրների խորհրդի 17.11.1959թ. N 1397 որոշումը, որով վերը նշված մասնագիտություններով ու պաշտոններում աշխատած անձինք երկարամյա ծառայության կենսաթոշակի իրավունք ձեռք չեն բերել:
	

	3.
	ՀՀ մարդու իրավունքների պաշտպան
27.09.2018թ. թիվ 01/13.5/5285-18
	«Հայաստանի Հանրապետության կառավարության 2011 թվականի մայիսի 5‑ի N 665-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման
 նախագծի
 վերաբերյալ նկատառումները հանգում են հետևյալին.

1. Նախագծի 1-ին մասի 2-րդ կետի «ը» ենթակետով նախատեսվում է Որոշման Հավելվածի N 1-ի 28-րդ մասով սահմանել, որ մասնակի կենսաթոշակ նշանակելիս` համատեղությամբ աշխատած ժամանակահատվածը մասնագիտական ստաժում չի հաշվառում: Սույն կետի իմաստով` համատեղությամբ աշխատած ժամանակահատվածն այն ժամանակահատվածն է (օր, ամիս, տարի), որի ընթացքում անձը միևնույն գործատուի կամ տարբեր գործատուների մոտ միաժամանակ կատարել է մասնակի կենսաթոշակի իրավունք տվող աշխատանք և մասնակի կենսաթոշակի իրավունք չտվող աշխատանք: Միևնույն ժամանակ ՀՀ աշխատանքային օրենսգրքի 99-րդ հոդվածի 1-ին մասի համաձայն՝ համատեղությամբ աշխատանքը հիմնական աշխատանքից ազատ ժամանակ, միևնույն գործատուի կամ այլ գործատուի մոտ աշխատանքային պայմանագրի հիման վրա աշխատողի կատարած աշխատանքն է: Արդյունքում ստացվում է, որ ավելի ցածր իրավաբանական ուժ ունեցող իրավական ակտով սահմանվում է օրենսգրքից չբխող պահանջ: 
 Թեև Նախագծով առաջարկվող կարգավորումները պայմանավորված են «Պետական կենսաթոշակների մասին» ՀՀ օրենքի փոփոխություններով, այնուամենայնիվ գտնում ենք, որ դրանք պետք է համապատասխանեն ավելի բարձր իրավաբանական ուժ ունեցող իրավական ակտերին: 
Ուստի, առաջարկում ենք վերանայել Որոշման Հավելվածի N 1-ի 28-րդ մասով նախատեսվող համատեղությամբ աշխատած ժամանակահատվածի հասկացությունը` համապատասխանեցնելով ՀՀ աշխատանքային օրենսգրքի կարգավորումներին: 
	Առաջարկությունն ընդունվել է մասնակիորեն:


	Նախագծի 1-ին կետի 1-ին ենթակետի «ը» պարբերությամբ առաջարկվող փոփոխությունը` հետևյալ խմբագրությամբ. «28. Մասնակի կենսաթոշակ նշանակելիս` համատեղությամբ աշխատած ժամանակահատվածը մասնագիտական ստաժում չի հաշվառում: Սույն կետի իմաստով` համատեղությամբ աշխատած ժամանակահատվածն այն ժամանակահատվածն է (օր, ամիս, տարի), որի ընթացքում անձը միևնույն գործատուի կամ տարբեր գործատուների մոտ միաժամանակ կատարել է մասնակի կենսաթոշակի իրավունք տվող աշխատանք և մասնակի կենսաթոշակի իրավունք չտվող աշխատանք:» հանվել է:

	4.
	ՀՀ ազգային անվտանգության ծառայություն

01.10.2018թ. 

թիվ 11/832
	«Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն:
	

	5.
	ՀՀ ոստիկանություն

02.10.2018թ, թիվ
01.6/24/509872-18
	«Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առարկություններ և առաջարկություններ չկան:
	Ընդունվել է ի գիտություն:
	

	6.
	ՀՀ արտակարգ իրավիճակների նախարարություն 

02.10.2018թ.

թիվ 1/ 01.4/12106-18
	«Հայաստանի Հանրապետության կառավարության 2011 թվականի մայիսի 5‑ի N 665-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ  ներկայացնում եմ հետևյալ առաջարկությունները.

Հայաստանի Հանրապետության կառավարության 2011 թվականի մայիսի 5‑ի ««Պետական կենսաթոշակների մասին» Հայաստանի Հանրապետության օրենքի կիրարկումն ապահովելու մասին» N 665-Ն որոշման (այսուհետ՝ Որոշում) ամբողջ տեքստում և հավելվածներում պետական կառավարման համակարգի մարմինների անվանումները համապատասխանեցնել «Պետական կառավարման համակարգի մարմինների մասին» ՀՀ օրենքին:
	Առաջարկությունն ընդունվել է:
	Նախագծում կատարվել են համապատասխան փոփոխություններ: 

	
	
	Որոշման նախագծի 1-ին կետի 1-ին ենթակետի «բ» պարբերությունում «և» բառից հետո լրացնել «2-րդ կետի» բառերը:
	Առաջարկությունն ընդունվել է:
	Որոշման նախագծի 1-ին կետի 1-ին ենթակետի «բ» պարբերությունում «և» բառից հետո լրացվել են «2-րդ կետի» բառերը:

	
	
	Որոշման նախագծի 1-ին կետի 4-րդ ենթակետի «գ» պարբերությունում «3-րդ կետի» բառերը փոխարինել «3-րդ ենթակետի» բառերով:
	Առաջարկությունն ընդունվել է:
	Որոշման նախագծի 1-ին կետի 4-րդ ենթակետի «գ» լրամշակված նախագծի «դ»  պարբերությունում  «3-րդ կետի» բառերը փոխարինել «3-րդ ենթակետի» բառերով:

	7.
	ՀՀ պաշտպանության նախարարություն

08.10.2018թ. թիվ ՊՆ/510-1576 
	«Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի քննարկման արդյունքներով հայտնում եմ, որ հաշվի առնելով «Զինվորական ծառայության և զինծառայողի կարգավիճակի մասին» ՀՀ օրենքի 7-րդ հոդվածի դրույթները, առաջարկում ենք որոշման նախագծի 1-ին կետի 4-րդ ենթակետի «գ» պարբերությունը լրացնել 10-րդ կետով` հետևյալ բովանդակությամբ.

«10. Կենսաթոշակ նշանակելու համար զինվորական ծառայության ստաժը հաշվարկվում է «Զինվորական ծառայության և զինծառայողի կարգավիճակի մասին» ՀՀ օրենքի 7-րդ հոդվածի պահանջները հաշվի առնելով»:
	Առաջարկությունը չի ընդունվել:

«Պետական կենսաթոշակների մասին» ՀՀ օրենքի 31-րդ հոդվածում թվարկված են զինվորական ծառայության ստաժում հաշվառվող ժամանակահատվածները և դրանք հաշվարկելու առանձնահատկությունները, ինչպես օրացուցային հաշվարկով, այնպես էլ արտոնյալ հաշվարկով:

Միաժամանակ, օրենքը տարբերակում է զինվորական ծառայության ժամկետը հաշվարկելը և  կենսաթոշակը նշանակելիս զինվորական ծառայության ստաժը հաշվարկելը:

Նույն սկզբունքը գործում է նաև աշխատանքային ստաժի դեպքում:
	

	8.
	ՀՀ ֆինանսների նախարարություն 22.10.2018թ. թիվ 01/9-1/19008-18

	«Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման որոշման նախագծի (այսուհետ` Նախագիծ)՝ վերաբերյալ հայտնում ենք հետևյալը.
	
	

	
	
	1. Նախագծի 1-ին կետի 2-րդ ենթակետի «ը» պարբերության 28-րդ կետով նախատեսում է մասնակի կենսաթոշակ նշանակելիս մասնակի կենսաթոշակի իրավունք տվող աշխատանքին (օրինակ՝ ուսուցիչ, մանկավարժ և այլն) զուգահեռ այլ աշխատանք կատարելու դեպքում մասնագիտական աշխատանքային ստաժում մասնակի կենսաթոշակի իրավունք տվող աշխատանքային ստաժը հաշվառելու սահմանափակում՝ տալով համատեղությամբ կատարած աշխատանքի սահմանումը, որը տարբերվում է ՀՀ աշխատանքային օրենսգրքում տրված սահմանումից: Արդյունքում, օրինակ, երբ անձը ուսուցչի (որպես հիմնական) աշխատանքին զուգահեռ և ուսուցչի աշխատանքային ծանրաբեռնվածությունից դուրս համատեղությամբ կատարում է մասնակի կենսաթոշակի իրավունք չտվող այլ աշխատանք (օրինակ՝ դերձակի կամ դայակի), Նախագծով սահմանված իրավակարգավորման պայմաններում անձը հետագայում օրենքով սահմանված տարիքը լրանալիս իր կողմից որպես ուսուցիչ կատարած աշխատանքի համար չի կարող հավակնել մասնակի կենսաթոշակի իրավունքի: 

ՀՀ Սահմանադրության 57-րդ հոդվածի 1-ին կետի համաձայն՝ յուրաքանչյուր ոք ունի աշխատանքի ազատ ընտրության իրավունք:

ՀՀ Սահմանադրության 83-րդ հոդվածի համաձայն՝ յուրաքանչյուր ոք, օրենքին համապատասխան, ունի (…) սոցիալական ապահովության իրավունք:

Վերոնշյալ սահմանադրական նորմերի լույսի ներքո գտնում ենք, որ Նախագիծի տվյալ դրույթը կարող է խախտել անձի՝ աշխատանքի ազատ ընտրության և սոցիալական ապահովության սահմանդրական իրավունքները՝ հաշվի առնելով այն հանգամանքը, որ այն արհեստականորեն կխոչընդոտի աշխատանքի ազատ ընտրության իրավունք ունեցող անձանց, ովքեր որպես հիմնական աշխատանք զբաղեցնում են մասնակի կենսաթոշակի իրավունք տվող պաշտոն, իրենց ազատ կամահայտնությամբ հիմնական աշխատանքին զուգահեռ ընտրել այլ աշխատանք՝ խուսափելով հետագայում սոցիալական ապահովության իրավունքի կորստից, ինչն էլ իր հերթին կարող է նպաստել այդ հետևանքից խուսափելու նպատակով չգրանցված աշխատանք ունենալու դեպքերի աճին:

Գտնում ենք, որ արդարացված չէ նաև Նախագծով առաջարկվող այն մոտեցումը, ըստ որի՝ նույն գործատուի մոտ համատեղությամբ աշխատած ժամանակահատվածը հաշվարկվում է մասնակի կենսաթոշակի իրավունք տվող ստաժում, եթե աշխատանքը ձևակերպվում է մեկ հրամանով (29-րդ կետ), համապատասխանաբար սահմանափակելով այդ հնարավորությունը այն դեպքում, երբ նույն գործատուի մոտ աշխատանքը ձևակերպված է առանձին տարբեր հրամաններով (28-րդ կետ), քանի որ նշված կարգավորման պարագայում միևնույն իրավաբանական փաստը (նույն գործատուի մոտ համատեղությամբ աշխատանք կատարելը) կառաջացնի տարբեր իրավական հետևանքներ:

Տվյալ դեպքում, Նախագծում առկա ձևակերպումները չեն կարգավորում նաև պրակտիկայում առկա «Պետական կենսաթոշակների մասին» ՀՀ օրենքի (այսուհետ՝ Օրենք) «Մասնակի կենսաթոշակ նշանակելու պայմանները և ժամկետը» վերտառությամբ 14-րդ հոդվածի 3-րդ կետի տարաբնույթ մեկնաբանման խնդիրը, քանի որ դատական պրատիկայում Օրենքի տվյալ նորմի վերաբերյալ դատարանների իրավական մեկնաբանությունները տարբերվում են Նախագծով տրվող լուծումից (տես, օրինակ, ՎԴ/2677/05/12, ՎԴ/6849/05/14, ՎԴ/4406/05/16, ՎԴ/5915/05/14, ՎԴ1/0057/05/16 վարչական գործերը): Մասնավորապես, դատական պրակտիկան զարգանում է այն ուղղությամբ, որ ըստ Օրենքի տրամաբանության մասնակի կենսաթոշակ կարող է նշանակվել միայն հիմնական աշխատանքի համար, այսինքն` մասնագիտական աշխատանքային ստաժում հաշվարկվում է միայն հիմնական աշխատավայրում աշխատած ժամանակահատվածը, իսկ հիմնական աշխատանքից դուրս համատեղությամբ կատարած աշխատանքը մասնակի կենսաթոշակի իրավունք տվող աշխատանքային ստաժում չի հաշվարկվում: Օրենսդրական նման կարգավորումը դատարանների գնահատմամբ չի նշանակում, որ եթե որոշակի ժամանակահատվածում անձը հիմնական աշխատանքին զուգահեռ հիմանական աշխատաժամանակից դուրս կատարել է նաև համատեղությամբ աշխատանք, ապա անձը այդ դեպքում կարող է զրկվել մասնակի կենսաթոշակի իրավունքից:

Հարկ ենք համարում նաև նշել, որ Նախագծով ցուցաբերվող մոտեցումը հետագայում կարող է հանգեցնել Որոշման՝ որպես նորմատիվ իրավական ակտի, վիճարկմանը, քանի որ դրանում նախատեսվող վերոնշյալ դրույթները կարող են հակասել պետության՝ անձանց ՀՀ Սահմանադրությամբ ամրագրված սոցիալական երաշխիքներով ապահովելու պոզիտիվ պարտականությանը:
	Առաջարկությունն ընդունվել է մասնակիորեն:


	Նախագծի 1-ին կետի 1-ին ենթակետի «ը» պարբերությամբ առաջարկվող փոփոխությունը` հետևյալ խմբագրությամբ. «28. Մասնակի կենսաթոշակ նշանակելիս` համատեղությամբ աշխատած ժամանակահատվածը մասնագիտական ստաժում չի հաշվառում: Սույն կետի իմաստով` համատեղությամբ աշխատած ժամանակահատվածն այն ժամանակահատվածն է (օր, ամիս, տարի), որի ընթացքում անձը միևնույն գործատուի կամ տարբեր գործատուների մոտ միաժամանակ կատարել է մասնակի կենսաթոշակի իրավունք տվող աշխատանք և մասնակի կենսաթոշակի իրավունք չտվող աշխատանք:» հանվել է:

	
	
	2. Նախագծի առանձին դրույթների ընդունումը (1-ին կետի 2-րդ ենթակետի «թ» մասի 2-րդ պարբերությունը, «ժ» և «իա» մասերը՝ կենսաթոշակի իրավունքի իրացման, հաշվարկված կենսաթոշակի չափի մասով) ենթադրում է ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն (ֆինանսական գնահատականը ներկայացված չէ):
	Ընդունվել է ի գիտություն:
Խնդրո առարկա դրույթները նախագծում նախատեվել են իրվակիրառ պրակտիկայում ծագած խնդիրները կարգավորելու նպատակով: Նախագծի ընդունման դեպքում հնարավոր լրացուցիչ ծախսերը նախատեսվում է ֆինանսավորել առկա բյուջետային հատկացումների հաշվին: Այս մասին լրացվել է նաև հիմնավորման մեջ: 
	

	9.
	ՀՀ արդարադատության նախարարություն
07.11.2018թ. թիվ

02/14/627103-18
	«Հայաստանի Հանրապետության կառավարության 2011 թվականի մայիսի 5‑ի N 665-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման լրամշակված նախագծի վերաբերյալ պետական փորձագիտական եզրակացությունը:
1.Նախագծի 1-ին կետի 2-րդ ենթակետի.

ա/ ,,ա,, պարբերությունում ,,Հայաստանի Հանրապետության աշխատանքի և սոցիալական հարցերի նախարարության սոցիալական ապահովության ծառայությունը (այսուհետ՝ ծառայություն), բառերն անհրաժեշտ է փոխարինել ,,Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությունը (այսուհետ՝ ծառայություն),, բառերով՝  նկատի ունենալով ՀՀ կառավարության 2011 թվականի մայիսի 5‑ի N 665-Ն որոշման 1-ին հավելվածի 2-րդ կետի պահանջները:
	Առաջարկությունն ընդունվել է:

	Նախագծի 1-ին կետի 2-րդ ենթակետում կատարվել է համապատասխան փոփոխություն:

	
	
	բ/ ,,ժա,, պարբերությունում ,,խմբագրությամբ,, բառը փոխարինել ,,բովանդակությամբ,, բառով՝ համաձայն ,,Նորմատիվ իրավական ակտերի մասին,, ՀՀ օրենքի 33-րդ հոդվածի պահանջների:
	Առաջարկությունն ընդունվել է:
	Նախագծից հանվել է հետևյալ բովանդակությամբ «ժա» պարբերությունը. «Սույն կետով սահմանված կարգով հաշվարկված կենսաթոշակը հաշվարկվում է նաև օրենքի 19-րդ հոդվածով սահմանված կարգով: Եթե օրենքի 19-րդ հոդվածով սահմանված կարգով հաշվարկված կենսաթոշակի չափը բարձր է սույն կետով հաշվարկված կենսաթոշակի չափից, ապա կենսաթոշակը վճարվում է բարձր չափով:»:

	
	
	2. Նախագծի 1-ին կետի 4-րդ ենթակետի ա, բ պարբերություններն անհրաժեշտ է միացնել՝ նկատի ունենալով, որ երկու պարբերություններն էլ վերաբերում են 3-րդ հավելվածի 2-րդ կետին, ինչպես նաև անհրաժեշտ է միացնել գ, դ, ե պարբերությունները՝ քանի որ երեք կետերն էլ վերաբերում են 3-րդ հավելվածի 4-րդ կետին:
	Առաջարկությունն ընդունվել մասնակիորեն:
	Նախագծի 1-ին կետի 4-րդ ենթակետի «ա» պարբերությունը խմբագրվել է, իսկ  «գ», «դ», «ե» պարբերությունները միացվել են
նախագծի լրամշակված տարբերակի «գ» պարբերություն

	
	
	3. Նախագծի 1-ին կետի 6-րդ ենթակետի ,,ա,, և ,,բ,, պարբրություններում ,,7-րդ կետի 2-րդ սյունակը,, և ,,10-րդ կետի 1-ին սյունակը,, բառերն անհրաժեշտ է փոխարինել համապատասխանաբար ,,աղյուսակի 7-րդ կետի 3-րդ սյունակը,, և ,,աղյուսակի 10-րդ կետի 2-րդ սյունակը,, բառերով:
	Առաջարկությունն ընդունվել է:
	Համապատասխան փոփոխությունները կատարվել են:

	
	
	4. Նախագծի 1-ին կետի 7-րդ ենթակետի ,,բ,, պարբերությունում երկու տեղ նշված ,,ծառայությունը,, բառը փոխարինել ,,ծառայություն,, բառով:
	Առաջարկությունն ընդունվել է:
	Համապատասխան փոփոխությունները կատարվել են:

	
	
	5. Նախագծի 1-ին կետի 10-րդ ենթակետի ,,գ,, պարբերությամբ խմբագրվող 10-րդ կետի 2-րդ պարբերության մեջ նշված է, թե այլ անձն ինչ փաստաթղթեր է  ներկայացնելու գրավոր դիմումի հետ: Նախագծի 1-ին կետի 2-րդ ենթակետի ,,դ,, պարբերությունում այլ անձին գրավոր դիմումի հետ ներկայացվող պահանջները սահմանափակ են և չեն համապատասխանում վերոնշյալ ենթակետի պահանջներին: Այդ առումով անհրաժեշտ է համապատասխանեցնել նախագծի 1-ին կետի 10-րդ ենթակետի ,,գ,, պարբերության և  1-ին կետի 2-րդ ենթակետի ,,դ,, պարբերության պահանջները՝ հստակեցնելով այլ անձի կողմից գրավոր դիմում ներկայացնելու դեպքում անհրաժեշտ փաստաթղթերի ցանկը:
	Առաջարկությունն ընդունվել է:
	Նախագծի 1-ին կետի 2-րդ ենթակետի «դ» պարբերությունից հանվել է «Այս դեպքում դիմող անձը ներկայացնում է նաև իր անձը հաստատող փաստաթուղթը:» նախադասությունը:

	
	
	6. Նախագծի 2-րդ կետի 2-րդ նախադասությունն անհրաժեշտ է խմբագրել՝ նկատի ունենալով, որ նախագծի 1-ին կետի 1-ին ենթակետը ,,թ,, պարբերություն չունի, իսկ ,,զ,, պարբերությունը վերաբերում է ՀՀ արդարադատության նախարարության անվանման փոփոխությանը:
	Առաջարկությունն ընդունվել է:
	Նախագծի 2-րդ կետի 2-րդ նախադասությունը խմբագրվել է «թ» և «զ» համարակալումը փոխարինվել է «է» և «զ» համարակալմամբ:

	
	
	7. Միաժամանակ առաջարկում ենք ՀՀ կառավարության 2011 թվականի մայիսի 5-ի թիվ 665-Ն որոշումն ամբողջությամբ շարադրել նոր խմբագրությամբ՝ նկատի ունենալով ,,Նորմատիվ իրավական ակտերի մասին,, ՀՀ օրենքի 34-րդ հոդվածի 4-րդ մասի պահանջները, որոնց համաձայն եթե նորմատիվ իրավական ակտում կատարվում են ծավալուն փոփոխություններ կամ լրացումներ, ապա ակտը կարող է ամբողջությամբ շարադրվել նոր խմբագրությամբ:
	Ընդունվել է ի գիտություն:
	

	10.
	Վարչապետի աշխատակազմի սոցիալական հարցերի վարչություն 
	1. Համաձայն նախագծի 1-ին կետի 2-րդ ենթակետի «դ» պարբերությամբ

լրացվող 6.2-րդ կետի՝ ՀՀ պաշտպանության մարտական գործողություններին մասնակցելու կամ մարտական հերթապահություն կամ հատուկ առաջադրանք կատարելու, կամ ծառայողական պարտականությունները կատարելու ժամանակ ստացած վնասվածքի կամ խեղման պատճառով հաշմանդամ ճանաչված անձի կենսաթոշակ նշանակելու գրավոր դիմումը և անհրաժեշտ փաստաթղթերը կարող է ներկայացնել այլ անձ: Սակայն, ի տարբերություն գործող կարգի 6.1-ին կետի, նշված չէ թե դիմումը ներկայացնողն ինչպես է հավաստելու կենսաթոշակառուի անունից հանդես գալու հանգամանքը:
	Առաջարկությունն ընդունվել է:
	Նախագծի 1-ին կետի 2-րդ ենթակետի «դ» պարբերությունում
«գրավոր դիմումը» բառերից հետո լրացվել են «, այդ անձի տված լիազորագիրը» բառերը, համապատասխան փոփոխություն կատարելով նաև 9-րդ ենթակետի «գ» և «ը» պարբերություններում, որով սահմանվում են խնդրո առարկա դեպքում դիմումին կից ներկայացվող փաստաթղթերը: 

	
	
	2. Հիմնավորման կարիք ունի նախագծի 1-ին կետի 2-րդ ենթակետի «է», «ժ», «ժա» պարբերությունների դրույթների սահմանման անհրաժեշտությունը, այդ թվում՝  օրենսդրական հիմքերը: Նույնը վերաբերում է որոշման ուժի մեջ մտնելու դրույթին:
	Առաջարկությունն ընդունվել է մասնակիորեն:

Նախագծի 1-ին կետի 2-րդ ենթակետի «է» պարբերությամբ զինկենսաթոշակի իրավունք  է վերապահված այն զինծառայողին, որոնք մինչև 2005 թվականի հունիսի 30-ը ծառայությունից սահմանված կարգով արձակվելու օրվա դրությամբ ունեցել է առնվազն 20 տարվա (այդ թվում` արտոնյալ հաշվարկով հաշվարկված) զինվորական ծառայության ստաժ զինվորական կենսաթոշակ նշանակելու համար պահանջվող ստաժը:

Առաջնորդվելով լեգիտիմ ակնկալիքի սկզբունքով` սույն կետով ապահովվում է զինկենսաթոշակի իրավունքի իրացումը նախկինում գործող օրենսդրությամբ այդ իրավունքը ձեռք բերած անձանց համար:

Հարկ է նշել, որ 2005թ. հունիսի 30-ից զինծառայողներին երկարամյա ծառայության զինվորական կենսաթոշակ նշանակելու համար պահանջվող ստաժը սահմանվել է 20 օրացուցային տարի ՀՀ կառավարության 2005    թվականի մայիսի 12-ի N 701-Ն որոշում:
Մինչ այդ գործող օրենսդրությամբ զինկենսաթոշակներ նշանակելիս զինծառայության ստաժը հաշվարկվել է արտոնյալ հաշվարկով:
	Նախագծից հանվել են  1-ին կետի 2-րդ ենթակետի` հետևյալ բովանդակությամբ «ժ» և «ժա» պարբերությունները.
««34-րդ կետից հետո լրացնել հետևյալ բովանդակությամբ 34.1-ին և 34.2-րդ կետեր.

«34.1. Եթե կենսաթոշակի գործը տեղափոխվել է Հայաստանի Հանրապետության հետ կենսաթոշակային ապահովության բնագավառում միջազգային պայմանագիր կնքած պետություն, և քաղաքացին դիմում է այդ պետությունից կենսաթոշակի գործը պահանջելու և Հայաստանի Հանրապետությունում կենսաթոշակ նշանակելու համար, ապա կենսաթոշակ նշանակելիս` ստացված կենսաթոշակի գործում առկա` մինչև կենսաթոշակի գործը տեղափոխելը նախկին օրենսդրությամբ սահմանված կարգով հաշվարկված ստաժը պահպանվում է նույնությամբ, եթե գործող օրենսդրությամբ սահմանված չեն ստաժի հաշվարկման ավելի բարենպաստ պայմաններ: Այս դեպքում` եթե օրենքով սահմանված կարգով հաշվարկված կենսաթոշակի չափը ցածր է մինչև կենսաթոշակի գործը տեղափոխելը Հայաստանի Հանրապետությունում վճարված կենսաթոշակի չափից, ապա կենսաթոշակը վճարվում է նախկին չափով:

34.2 Եթե սույն կարգի 33-րդ կետում նշված տեղեկանքը ստանալու համար սույն կարգի 33.1-ին կետում նշված հարցմանը համաձայնագրի մասնակից պետության կենսաթոշակ նշանակող մարմինը չի պատասխանում հարցումն ուղարկելու ամսվան հաջորդող մեկ տարվա ընթացքում և այդ ընթացքում առնվազն 2 անգամ հարցում է ուղարկվում, ապա կենսաթոշակ նշանակող ստորաբաժանումը մինչև առաջին հարցումն ուղարկելու ամսվան հաջորդող 13-րդ ամսվա 10-րդ  աշխատանքային օրը դրա մասին պատշաճ կարգով ծանուցում է կենսաթոշակ նշանակելու (վճարելու) համար դիմած անձին: Այս դեպքում`

1 եթե առկա է կենսաթոշակ նշանակելու (վճարելու) համար դիմած անձի գրավոր համաձայնությունն այն մասին, որ համաձայնագրի մասնակից պետությունում իրեն կենսաթոշակ նշանակված լինելու վերաբերյալ տեղեկանք ստացվելու դեպքում նա պարտավորվում է Օրենքի 43-րդ հոդվածի 4-րդ մասում նշված ժամանակացույցի հիման վրա Հայաստանի Հանրապետության պետական բյուջե վերականգնել ավել վճարված կենսաթոշակի գումարը, անձին նշանակվում է կենսաթոշակ, 

2  կենսաթոշակ նշանակելու (վճարելու) համար դիմելու օր է համարվում հարցումը կատարելու համար հիմք հանդիսացած՝ սույն կարգի 33.1-ին կետում նշված դիմումը ներկայացնելու օրը, իսկ չվճարված կենսաթոշակի գումարները վճարվում են անցած ամբողջ ժամանակահատվածի համար (ամբողջությամբ):
ժա. 36.4-րդ կետը լրացնել հետևյալ խմբագրությամբ նոր պարբերությունով.

«Սույն կետով սահմանված կարգով հաշվարկված կենսաթոշակը հաշվարկվում է նաև օրենքի 19-րդ հոդվածով սահմանված կարգով: Եթե օրենքի 19-րդ հոդվածով սահմանված կարգով հաշվարկված կենսաթոշակի չափը բարձր է սույն կետով հաշվարկված կենսաթոշակի չափից, ապա կենսաթոշակը վճարվում է բարձր չափով:»

	
	
	3. Նախագծի 1-ին կետի 2-րդ ենթակետի «իբ» պարբերությամբ նախատեսվում է կարգավորել Արցախի Հանրապետությունում զինվորական կենսաթոշակ ստացող անձանց կենսաթոշակային հարաբերությունները: Մինչդեռ, որքան էլ առանձնահատուկ լինի Արցախի Հանրապետության և նրա քաղաքացիների հանդեպ վերաբերմունքը, Հայաստանի Հանրապետության համար Արցախի Հանրապետությունը առանձին պետություն է, հետևաբար վերջինիս քաղաքացիների կենսաթոշակային հարաբերությունների կարգավորումը չի կարող իրականացվել Հայաստանի Հանրապետության ներպետական օրենսդրությամբ:
	Առաջարկությունն ընդունվել է:
	Նախագծի 1-ին կետի 2-րդ ենթակետից հանվել է հետևյալ բովանդակությամբ «իբ» պարբերությունը. 81-րդ կետը շարադրել հետևյալ խմբագրությամբ.

«81. Եթե կենսաթոշակառուն Հայաստանի Հանրապետության տարածքում փոխում է իր հաշվառման վայրը կամ Արցախի Հանրապետությունում զինվորական կենսաթոշակ ստացող անձը բնակություն է հաստատում (հաշվառվում է) Հայաստանի Հանրապետությունում, կամ Պաշտպանության նախարարության համակարգի կենսաթոշակառուն բնակություն հաստատում (հաշվառվում է) Արցախի Հանրապետությունում, ապա գրավոր դիմում է հաշվառման նոր վայրի կենսաթոշակ նշանակող ստորաբաժանում: Հաշվառման նոր վայրի կենսաթոշակ նշանակող ստորաբաժանումն ինքնաշխատ եղանակով ճշտում է բնակչության պետական ռեգիստրում առկա տվյալները և հաշվառման նախկին վայրի կենսաթոշակ նշանակող ստորաբաժանումից պահանջում է կենսաթոշակի գործը: Գործն ստանալուց հետո ստուգում է դրանում անհրաժեշտ փաստաթղթերի առկայությունն ու կենսաթոշակի հաշվարկի ճշտությունը, և կենսաթոշակ վճարելը վերսկսվում է կենսաթոշակառուի հաշվառման նախկին վայրում կենսաթոշակ վճարելը դադարեցնելու օրվանից: Այս դեպքում կենսաթոշակի էլեկտրոնային գործը հաշվառվում է կենսաթոշակառուի հաշվառման նոր վայրի կենսաթոշակ նշանակող ստորաբաժանումում: 

Սույն կետի իմաստով` Արցախի Հանրապետությունում  զինվորական կենսաթոշակ ստացող անձի հաշվառման նոր վայրի կենսաթոշակ նշանակող ստորաբաժանումը Հայաստանի Հանրապետությունում համապատասխան համակարգի համապատասխան մարմնի կենսաթոշակ նշանակող ստորաբաժանումն է, իսկ Հայաստանի Հանրապետության պաշտպանության նախարարության համակարգի կենսաթոշակառուի և Արցախի Հանրապետության պաշտպանության բանակի համակարգի կենսաթոշակառուի դեպքում հաշվառման նոր վայրի կենսաթոշակ նշանակող ստորաբաժանումը Հայաստանի Հանրապետության պաշտպանության նախարարության կենսաթոշակ նշանակող ստորաբաժանումն է։»:

	
	
	4. Նախագծի 1-ին կետի 2-րդ ենթակետի «զ» պարբերությունը և 3-րդ ենթակետի «ե» պարբերություններն անհրաժեշտ է համապատասխանեցնել 2016 թվականին ՀՀ հարկային օրենսգրքում կատարված փոփոխություններին:
	Առաջարկությունն ընդունվել է:
	Նախագծի 1-ին կետի 2-րդ ենթակետի «զ» պարբերությունում «անհատ ձեռնարկատիրոջ» բառերից հետո լրացվել են «կամ նոտարի» բառերը, իսկ «ե» պարբերությունում փոփոխության անհրաժեշտություն չկա, քանի որ այն վերաբերում է մինչև 2013թ. վճարաված սոցիալական վճարներին:

	
	
	5. Նախագծում առկա են տեխնիկական և խմբագրական բնույթի բազմաթիվ խնդիրներ (օրինակ՝ նախագծի 1-ին կետի 6-րդ ենթակետի «ա» և «բ» պարբերությունների հղումները):
	Առաջարկությունն ընդունվել է:
	Նախագծի 1-ին կետի 6-րդ ենթակետի «ա» և «բ» պարբերությունների հղումները խմբագրվել են:

	
	
	6. Անհրաժեշտ է վերանայել նախագծի հիմնավորումը՝ անդրադառնալով ինչպես նախագծով կարգավորվող սկզբունքային դրույթներին, այնպես էլ բացառելով այնպիսի դրույթների սահմանումը, որոնք ընդհանրապես կարգավորված չեն նախագծով:
	Առաջարկությունն ընդունվել է:
	Նախագծի հիմնավորումը վերանայվել է:

	11.
	Պետական եկամուտների կոմիտե

07.03.2019թ. թիվ 3-3/2695-2019 գրություն
	Նախարարական սոցիալական կոմիտեի 07.03.2019թ. նիստի օրակարգի 5-րդ հարցով ներկայացված՝ «Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը չի ներկայացվել ՀՀ պետական եկամուտների կոմիտե կարծիքի, սակայն նախագծի վերաբերյալ ներկայացնում ենք հետևյալ առաջարկությունը: 

Նախագծի 1-ին կետի 3-րդ ենթակետի «ե» պարբերությամբ նախատեսվում է որոշման N2 հավելվածում 15-րդ կետից հետո լրացնել 15.1-ին կետ, որի համաձայն`  «անհատ ձեռնարկատիրոջ կամ նոտարի՝ մինչև 2013 թվականի հունվարի 1‑ն ընկած ժամանակահատվածի աշխատանքային ստաժը հաշվառվում է նաև անհատ ձեռնար​կատիրոջ կամ նոտարի կողմից իր համար սոցիալական վճարներ կատարելու վերա​բերյալ հարկային մարմնի տված տեղեկանքի հիման վրա»:

Վերը նշված լրացման հետ կապված անհրաժեշտ ենք համարում նշել, որ մինչև 2013 թվականի հունվարի 1‑ն ընկած ժամանակահատվածի համար անհատ ձեռնար​կա​տիրոջ կամ նոտարի կողմից իր համար սոցիալական վճարներ կատարելու վերա​բերյալ հարկային մարմնի կողմից տեղեկանք տրամադրելու պահանջ օրենսդրութ​յամբ սահմանված չէ:

Միաժամանակ հայտնում ենք, որ 2005-2012թթ. համար կատարված պարտադիր սոցիալական ապահովագրության (ապահովության) վճարների վերաբերյալ հարկային մարմնի տեղեկատվական բազայում առկա տեղեկատվությունը տրամադրվել է նաև ՀՀ սոցիալական ապահովության ծառայությանը:  

Հիմք ընդունելով վերոնշյալը, առաջարկում ենք նախագծի 1-ին կետի 3-րդ ենթակետի «ե» պարբերությունը հանել և վերոնշյալ դիրքորոշումը ներառել քննարկվող նախագծի ամփոփաթերթում:
	Առաջարկությունն ընդունվել է:
	Նախագծի 1-ին կետի 2-րդ ենթակետի «զ» և 3-րդ ենթակետի «ե» պարբերությունները հանվել են, մյուս պարբերությունները վերահամարակալվել են:


ՆԱԽԱՐԱՐ  
� Այսուհետ՝ Որոշում


� Այսուհետ՝ Նախագիծ





